
ISIBHENGEZO ESINGXAMILEYO

I-National Film and Video Foundation (NFVF) iphinde yazisa  ithuba elikhethekileyo kubantu abanamaphupha okungena kwihlabathi lefilimu nomabonakude. 

Ababhali abasakhulayo nabasafuna ukufunda ngakumbi bayamenywa ukuba bafake izicelo zokuthatha inxaxheba kwiNkqubo yoQeqesho lweSediba Scriptwriting eza kubanjelwa eMatatiele, eMpuma Koloni.

Le nkqubo iza kuqhutywa iveki yonke, ukusuka ngomhla we-23 ukuya kwi-27 Matshi 2026. Injongo yayo kukunika abathathi-nxaxheba ithuba lokuphuhlisa izakhono zabo ekubhaleni izikripthi, ukufunda kubacebisi abanamava, nokwakha ukuzithemba ekubaleni amabali aseMzantsi Afrika ngendlela eya kufikelela kubaphulaphuli abaninzi.

Abafaki-zicelo bayacelwa ukuba bathumele:
Incwadi emfutshane yenkuthazo (engadluli iphepha elinye) echaza umdla wabo ekubhaleni izikripthi kunye nethemba labo kule nkqubo.

Isishwankathelo sombono wefilimu okanye womabonakude, okanye umzekelo womsebenzi wabo wobugcisa.
Ikopi yesazisi saseMzantsi Afrika.

Iinkcukacha zonxibelelwano (inombolo yeselula kunye nedilesi ye-imeyile esebenzayo).

Kubalulekile ukuba zombini inombolo yeselula nedilesi ye-imeyile zibandakanywe ukuze isicelo siqwalaselwe.



Izicelo mazithunyelwe ku: lebohang@nfvf.co.za phambi komhla wokuvala, umhla we-13 kweYokwindla 2026.

Eli lithuba elinokutshintsha ubomi – ithuba lokuba ibali lakho livakale, italente yakho iqatshelwe, kwaye iphupha lakho lokubhala izikripthi liqale ukuthatha umkhombandlela ocacileyo. 

Abanomnqweno bayakhuthazwa ukuba bangaphoswa leli thuba.

